
Dése padagogeschen Dossier erganzt d’'Liese vum Comic “Christine huet Schizophrenie” a soll de Kanner
héllefen, d'Geschicht besser ze verstoen, sech mam Thema mental Gesondheet auserneenzesetzen an Empathie
z'entwéckelen. Den Dossier enthalt eng Informatiounsbroschur fir Erwuessener, eng Ennerstétzung fir d’Virliesen
ze begleede mat Ureegungen an Iddie fir Gespréicher ronderém d'Geschicht ze féieren, souweéi Aktiviteitshefter,
deéiun den Alter an de Schoulcycle vun de Kanner ugepasst sinn. Duerch kreativ Aktivitéiten an Austauschmomenter
kénnen d’Kanner d'Themen aus dem Comic méi deifgraifend entdecken an hir Froen a Gefiller a Wierder faassen.

Dése padagogeschen Dossier ass och op franseischer Sprooch disponibel.

(i) Weider Informatiounen iwwer Schizophrenie an aner psychotesch Stéierungen, souwéi déi
komplett Versioun vum padagogeschen Dossier, fannt Dir op:

@ https://www.prevention-schizophrenie.lu

WAT ASS D'PSYCHE?

D’Psyche ass een Deel an eis, dee sech ém d'Gefiller
an ém d'Denke kémmert. Si ass weéi en onsichtbaren
Deel an eis. Si suergt dofir, datt mir denken, Emotioune
spieren an Iddien hunn. Zum Beispill, wa mir glécklech
sinn, kénnt dat vun eiser Psyche. A wa mir traureg,
rosen oder angschtlech sinn, huet dat och mat eiser
Psyche ze dinn.

Eis Psyche kann een sech wei e Gaart virstellen, an
deem all eis Gedanken an Emotioune wuessen.
Heiansdo bléie schéi Blummen, déi eisen Dag méi schéi
maachen, wéi Leift, Freed oder Selbstvertrauen. Awer
heiansdo wiisst och Onkraut, wéi Trauregkeet, Roserei
oder Angscht.

Et ass wichteg, gutt op eis Psyche opzepassen, genee
esou wei mir op eise Kierper oppassen.
Dat bedeit, datt mir versichen, positiv ze denken, iwwer
eis Gefiller ze schwatzen an Héllef ze sichen, wa mir se
brauchen. Do kénne mir eis u Fachleit wenden, wéi
Psychologen oder Dokteren, déi dofir ausgebilt sinn,
Ménschen dobai ze énnerstétzen, sech ém hir Psyche
ze kémmeren. Et ass wéi d’'Blummen ze netzen an
d’Onkraut erauszerappen, fir datt eisen interne Gaart
gesond a staark bleift.

WAT SI SCHIZOPHRENIE AN ANER
PSYCHOTESCH STEIERUNGEN ?

Schizophrenie an aner psychotesch Stéierungen
si gepraagt duerch zaitlech begrenzte Phasen,
an deenen eng Persoun deelweis oder ganz de Kontakt
mat der Realitéit verléiert.

Dés Steierunge kénne staark Auswierkungen op
d’Denken, d'Gefiller, d’Kommunikatioun an d’Verhale
vun enger Persoun hunn. Et kann da fir déi betraffe
Persoun schweéier ginn z'énnerscheeden, wat
wierklech ass a wat net. Dat kann zu Veronsécherung
féieren oder dozou, datt si ongeweéinlech Iddien
entweéckelt. Persoune mat psychotesche Stéierunge
kénnen och Schwieregkeeten hunn, sech
auszedrécken oder hir Emotiounen op eng passend
Aart a Weis ze weisen. Heiansdo zéien si sech vun
anere Leit zereck a fillen sech eleng.

Dés Stéierunge kénnen énner anerem follgend
Symptomer verursaachen:

« HALLUZINATIOUNEN, dat heescht Sttmmen
héieren, Saache gesinn, Gefiller hunn oder Gerécher
a Goute wouerhuelen, déi aner Persounen net
wouerhuelen. Fir déi Persoun, déi dat erlieft, kénnen
dés Halluzinatiounen erschreckend oder verwirrend
sinn.

« WANVIRSTELLUNGEN (Deliren), fest
lwwerzeegungen, déi net der Realitéit entspriechen.
Zum Beispill kann eng Persoun d’'Gefill hunn,
verfollegt ze ginn, eng speziell Missioun ze hunn
oder vun aussere Kréafte kontrolléiert ze ginn. Och
wann dés Iddien op aner Leit komesch wierke
kénnen, si si fir dei betraffe Persoun ganz reell.

D’Liewe vu Persoune mat Schizophrenie oder aner
psychotesch Stéierunge ka ganz usprochsvoll sinn, well
si dacks Schwieregkeeten hunn, d"Welt ronderém sech
ze verstoen oder sech géintiwwer anere Leit
verstandlech ze maachen. Dofir kénnt et vir, datt si sech
zeréckzéien a sech isoléiert oder eleng fillen.




Schizophrenie ass eng komplex Krankheet, déi
duerch verschidde Facteure verursaacht ka ginn.
D’'Wéssenschaft probeiert nach émmer, déi genetesch
an neurobiologesch Mechanismen, déi hannendrun
stinn, besser ze verstoen.

Biologesch Facteuren: Verannerungen am Gehier
kénnen eng Roll spillen. Besonnesch e Glaichgewiicht
vu bestémmte Botenstoffer (Neurotransmitter), wéi zum
Beispill Dopamin oder Glutamat, gétt mam Entstoe vu
Schizophrenie a Verbindung bruecht.

Genetesch Facteuren: Wann ee Familliemember, weéi
zum Beispill en Elterendeel, e Brudder oder eng
Schweéster, u Schizophrenie erkrankt ass, ass de Risiko
meéi héich, dés Stéierung och z'entwéckelen. Dat
bedeit awer net, datt d’Krankheet automatesch verierft
gétt. Et erhéicht just d"Warscheinlechkeet.

Emwelt- a sozial Facteuren: Schwéier Liewens-
erfarungen oder staark Stresssituatioune kénnen
de Risiko erhéijen, spéider am Liewen eng psychotesch
Stéierung z'entwéckelen.

Den Drogekonsum eleng ass net déi direkt Ursaach
vun der Krankheet, mee dee kann:

bei Persounen, déi schonn
eng erheicht Ufallegkeet hunn, zum Beispill duerch
genetesch Facteuren.

oder hir Optriedensheefegkeet erhéijen.

besonnesch bei Jonken, déi scho fréi mat
Drogekonsum ufanken.

Verschidde Symptomer, wei d'Gefill verfollegt ze ginn
oder sech vun anere Ménschen isoléiert ze fillen,
kénnen dozou féieren, datt betraffe Persounen net fréi
genuch Héllef sichen. Ausserdeem erliewen si
Wanvirstellungen an Halluzinatiounen dacks als esou

reell, datt si sech net bewosst sinn, krank ze sinn. Dést
kann et méi schweier maachen, eng Behandlung
unzehuelen. Mat enger passender Behandlung an
engem gudde Reseau un Ennerstétzung kénnen awer
vill Betraffener sech erhuelen an en erféllte Liewe
feieren.

Neuroleptika, och
genannt, kénnen héllefen, psychotesch
Symptomer wéi Halluzinatiounen oder
Wanwvirstellungen ze reduzéieren. Doduerch kénne
betraffe Persounen sech besser konzentréieren
an hirem Alldag nees méi ausgeglach nogoen. Wei
bei ville Medikamenter kénnen awer och
Niewewierkungen optrieden, weéi zum Beispill
Gewiichtszounam, Middegkeet oder Schléifregkeet.

Dés
Heéllefsformen erlaben der betraffener Persoun an
hirem Emfeld, d'Krankheet besser ze verstoen. Si
héllefen dobai, Ausléiser vu Symptomer z'erkennen
a Strategien z'entweéckelen, fir besser domat
émzegoen. Sou kann den Impakt vu Symptomer
wei Wanvirstellungen oder Halluzinatioune
reduzéiert ginn an de Risiko vu weidere
psychoteschen Episode verréngert ginn.

Dés Approche
soll d’Emotiounsregulatioun, d’Selbststannegkeet
an déi sozial a kommunikativ Faegkeete staerken.
D'Persoun léiert zum Beispill, wéi een e Gespréich
ufankt, aktiv nolauschtert oder seng Besoinen op
eng passend Aart a Weis ausdréckt. Dést hélleft
dobadi, sozial Kontakter a Bezéiungen z'erhalen an
auszebauen.

Bei enger akuter psychotescher Episod kann e kuerzen
Openthalt am Spidol néideg sinn, fir d'Persoun ze
schitzen an och d’Famill ze entlaaschten. Aner
Meiglechkeete sinn zum Beispill eng Dagesklinik, eng
Rehabilitatiounsstruktur fir d’Aarbechtsintegratioun
oder e geschutzten Atelier, an deem berufflech
Kompetenze kénne geférdert ginn.

D’Ennerstétzung duerch d’Famill, Frénn an d’Emfeld
ass vu grousser Bedeitung. Eng Approche, déi sech
um

orientéiert an dar d’Persoun aktiv un den
Entscheedunge ronderém hir Behandlung bedeelegt
gétt, ass besonnesch wichteg. D’Inklusioun an
d’gesellschaftlecht Matenee spillt eng zentral Roll fir
d'Wuelbefannen an d’Gesondheet vu Ménsche mat
Schizophrenie ze verbesseren.



FIRWAT ASS ET WICHTEG, IWWER PSYCHOTESCH STEIERUNGEN ZE

SCHWATZEN?

Schizophrenie ass eng psychesch Krankheet,
déi ronn 1 % vun der Weltbevélkerung betréfft. An
ongeféier der Hallschent vun de Fall trétt si virum Alter
vu 25 Joer op. D'Schizophrenie an aner psychotesch
Stéierunge gehéieren nach émmer zu de psychesche
Krankheeten, dei weéineg bekannt sinn a mat ville
Virurteeler a Stigmatiséierunge verbonne bleiwen. Vill
Mythen a falsch Virstellungen droen dozou bai, datt
betraffe Persoune falsch verstane ginn oder op
Virurteeler stoussen. Dést kann Hindernisser beim
Zougang zu psychescher Gesondheetsversuergung,
um Aarbechtsmaart oder och am soziale Liewe mat
sech bréngen. Doweinst ass et wichteg, iwwer dés
Krankheeten ze schwétzen.

Informatioun a Sensibiliséierung héllefen der
Allgemengheet, Schizophrenie a psychotesch
Stéierunge besser ze verstoen an droen dozou bai, méi
Verstandnis a Respekt vis-a-vis vun de betraffene
Persounen ze schafen.

Et ass wichteg ze wéssen, datt Ménsche mat
Schizophrenie oder enger psychotescher Stéierung
sech hir Krankheet net aussichen an och keng Schold
drun hunn. Si brauche virun allem Ennerstétzung,
Matgefill a Verstandnis vun hirem Emfeld. Wa mir oppen
iwwer psychotesch Stéierunge schwatzen, kénne mir
dozou baidroen, Virurteeler ofzebauen, Ausgrenzung
ze reduzéieren an de betraffene Persounen ze héllefen,
hir Plaz an der Gesellschaft ze fannen.




WOU FANNE JONKER HELLEF?

DENGSCHTER ZU LETZEBUERG & TELEFON © WEBSAIT

Kanner-Jugendtelefon (KJT)

Lauschter a Berodungsdéngscht 116 111 www.kijt.lu
fir Kanner a Jonker

Péitrusshaus

Gratis Kriseninterventiouns- 8002 6002 www.solina.lu/fr/facilities/peitrusshaus/
a Berodungsdengscht fir Jonker

Elterentelefon

Telefonesche Lauschter-, Berodungs- 8002 4444
an Informatiounsdéngscht fir Elteren

ONE Office national de l'enfance

Bsllsfsdsngscht firdiwusibstanns 8002 9393 www.officenationalenfance.lu
vu Kanner ze schutzen an ze férderen

Centre Psycho-Social

et d’Accompagnement

Scolaire (CePAS) 247-75910

i www.cepas.public.lu
Ennerstétzung a Berodung fir Schuler,
Elteren a Léierpersonal

Service de Consultation et d’Aide
pour Enfants et Jeunes (SCAP)

Gratis Consultatioune fir Kanner,
Jonker an hir Familljen

26 44 48-1 www.scap.lu

Centre KanEl

Berodungs- an Héllefsdéngscht fir
Familljen, bei deenen een oder béid 265416 16 https://reseaupsy.lu/contact-kanel/

Elterendeeler vun enger psychescher
Krankheet betraff sinn

